
 Općinski sud u Tuzli, sudija Antonela Đaković, kao stečajni sudija, u 
postupku prethodnog ispitivanja prijedloga za pokretanje stečajnog postupka nad 
dužnikom“ERDEM” d.o.o za proizvodnju, promet roba i usluga export-import 
Živinice, III ulica br. 38, Živinice, dana 01.09.2026. godine donio je 
 

R J E Š E N J E  
 

       JAVNO SE POZIVAJU predlagač, povjerioci i sva zainteresovana lica da u roku 
od 30 (trideset) dana od dana objavljivanja rješenja u Službenim novinama F BiH 
predlože otvaranje stečajnog postupka i na depozitni račun Suda, broj: 132-100-
03091233-91 NLB banka dd Sarajevo, predujme iznos od 5.000,00 KM, na ime 
obezbjeđenja troškova stečajnog postupka nad dužnikom “ERDEM” d.o.o za 
proizvodnju, promet roba i usluga export-import Živinice, III ulica br. 38, Živinice, 
te da dokaz o izvršenoj uplati dostave sudu pozivom na broj predmeta. 
          
     Ukoliko u ostavljenom roku niko od pozvanih ne predloži otvaranje stečajnog 
postupka i ne uplati određeni predujam, sud će donijeti Rješenje o otvaranju i 
istovremenom zaključenju stečajnog postupka. 
 
     Ako zainteresovana lica predlože otvaranje stečajnog postupka i uplate 
određeni predujam u navedenom roku, sud će otvoriti stečajni postupak i voditi 
ga u składu sa odredbama Zakona o stečaju. 
     
      Rješenje će biti objavljeno u Službenim novinama F BiH, web stranci suda i 
oglasnoj ploči suda. 

O b r a z l o ž e n j e 
 
      Sud je dana 01.07.2026.godine pokrenuo prethodni postupak radi utvrđivanja 
uslova za otvaranje stečajnog postupka nad imovinom privrednog društva nad 
imovinom dužnika “ERDEM” d.o.o za proizvodnju, promet roba i usluga export-
import Živinice, III ulica br. 38, Živinice, a za privremenog stečajnog upravnika 
imenovan je Senad Uzunić iz Tuzle. Dana 23.07.2026.godine privremeni stečajni 
upravnik je dostavio Izvještaj o provedenom prethodnom stečajnom postupku. 
 
 Iz izvještaja privremenog stečajnog upravnika proizilazi da je društvo 
osnovano 2015. godine za djelatnost maloprodaja dijelova i pribora za motorna 
vozila. Društvo je obavljalo djelatnost do 2021. godine, a zbog nelikvidnosti i 
blokade društva osnivač društva je donio odluku o prestanku poslovanja 
16.12.2025. godine. Društvo je od imovine imalo sitni inventar. Osnivač i direktor 
je  fizičko lice Sulejman Šehić. Direktor i vlasnik društva u vrijeme sačinjavanja 
nalaza i provođenja predhodnog stečajnog postupka nije bio dostupan te su 
informacije o firmi prikupljene od advokata kao njegovog punomoćnika. Sjedište 
društva je bilo u iznajmljenom poslovnom prostoru na adresi III ulica broj 38 u 
Živinicama iz kojeg su kasnije izašli. Dokumentacija društva je izgubljena i uništena 
zbog seljenja. Društvo nije brisano iz sudskog registra i nije odjavljeno u Poreznoj 
upravi FBiH. U Upravi za indirektno oporezivanje BiH su još uvijek registrovani. 
 



Knjigovodstvo je eksterno i zadnji obračun na dan 31.12.2025. godine je uradio 
računovođa Minka Okić iz Živinica. Nije utvrđeno da li ima sudskih sporova u 
kojima je stečajni dužnik tužitelj ili tuženi.  
 
Društvo je zapošljavalo 1-2 radnika na početku a na kraju poslovanja samo 
direktora. Prema dostupnoj dokumentaciji odnosno prema Uvjerenju Porezne 
uprave društvo ima neizmirene obaveze za poreze i doprinose u manjem iznosu 
od KM 97,58 dok nema obaveza prema UINO BiH. Međutim u slučaju otvaranja 
stečajnog postupka, za očekivati je da UINO BiH uradi kontrolu poslovanja te se 
nakon kontrole može znati da li postoje obaveze prema UINO BiH. Računi društva 
kod poslovnih banaka su blokirani na dan donošenja Rješenja o pokretanju 
predhodnog postupka. Društvo Erdem doo je imalo i povezana pravna lica u vodu 
povezanosti po vlasništvu. Naime isti vlasnik Sulejman Šehić je bio u firmi Talih 
doo Živinice ul. Armije BiH br. 35, ID 4209039960002 ana istoj adresi kao stečajni 
dužnik je bila firma Talih tr Živinice ID broj 4310533580002, III Ulica br.38. 
Dodatno na adresi III Ulica br.38 Živinice je registrovana i radnja E-auto tr vl Elvir 
Tihić. Društvo nije imalo nekretnina u vlasništu. Društvo je sačinjavalo završne 
finansijske račune i predavalo u FIA. Obaveze prema dobavljačima mogu biti 
ispravno utvrđene samo na osnovu prijava potraživanja, mada će i one biti upitne 
s obzirom na moguću zastaru potraživanja i dugovanja. Najveće obaveze odnose 
se na Automerc Škoro d.o.o. KM 119.918, Talih doo KM 18.151, Jur-prom d.o.o. 
KM 13.040, Talih tr KM 64.684, Timko d.o.o. Brčko KM 8.419. Prema uvjerenju 
Porezne uprave FBiH, Porezna ispostava Tuzla od dana 09.02.2026. godine 
drutšvo ima dug po osnovu javnih prihoda KM 97,58. Obaveze prema zaposlenim 
nije poznatno da li su izmirene a s obzirom da je poslovanje obustavljeno 2022. 
godine, eventualne obaveze prema zaposlenim su zastarile. Društvo nema 
neplaćene obaveze prema UIO BiH za PDV. Prema dostupnoj evidenciji, nije 
poznato da li postoje izlučna ili razlučna prava. Razlozi koji su doveli do trenutne 
situacije su: loše postavljen plan poslovanja, jer prihodi nisu bili dovoljni da pokriju 
rashode; loše vođenje i  kontrola poslovanja od strane vlasnika i direktora; nije 
proveden postupak likvidacije društva nakon prestanka obavljanja djelatnosti. 
Društvo je prestalo sa poslovanjem tokom 2022. godine te su raskinuti radni 
odnosi sa radnicima. 
 
 Na osnovu svega gore navedenog, evidentno je da postoji stečajni razlog 
za otvaranje stečajnog postupka, a prema Zakonu o stečaju FBiH, stečajni 
upravnik predlaže otvaranje i zaključenje stečajnog postupka jer nema imovine iz 
koje se mogu podmiriti troškovi vođenja stečajnog postupka kao ni za namirenje 
povjerilaca. 
 
      Stečajni dužnik a što proizilazi iz izvještaja i mišljenja privremenog stečajnog 
upravnika nije u roku od 60 dana od dana nastupanja platežne nesposobnosti 
podnio prijedlog za otvaranje stečajnog postupka. 
        
 Ispitujući prijedlog za pokretanje stečajnog postupka sud je utvrdio da je 
prijedlog za otvaranje stečajnog postupka dopušten i osnovan obzirom da je 
stečajni dužnik platežno nesposoban. 
 
       Cijeneći da su ispunjeni uslovi za otvaranje stečajnog postupka, a nakon 
provedenog prethodnog postupka i dostavljenog izvještaja privremenog stečajnog 
upravnika, te da je utvrđeno da stečajni dužnik nema imovine za podmirenje 
obaveza, sud je u smislu odredbe čl. 102 stav 7. Zakona o stečaju pozvao 
povjerioce i sva zainteresovana lica da izvrše uplatu troškova finansiranja 
stečajnog postupka u visini od 5.000,00 KM iz kojih sredstava će biti finansirani 
svi troškovi stečajnog postupka (nagrada i naknada stečajnom upravniku, 
objavljivanje rješenja u službenim novinama, izrada pečata za društvo u stečaju, 



podnošenja finasijskih izvještaja nadležnim institucijama sve do postupka brisanja 
društva dužnika iz sudskog registra privrednih društava), obzirom da prema prijavi 
privremenog stečajnog upravnika društvo  ne posjeduje imovinu. 
 
      Ukoliko povjerioci ili neko od zainteresovanih lica u ostavljenom roku ne izvrši 
uplatu predujma troškova za vođenje stečajnog postupka, sud će otvoriti stečajni 
postupak i odmah ga zaključiti u skladu sa odredbama člana 102. stav 8.  Zakona 
o stečaju  (Službene novine FBiH broj 53/21). 
 
      Odluka o dostavi rješenja i javnom oglašavanju putem oglasne ploče suda, 
WEB stranice Općinskog suda u Tuzli i javnog objavljivanja u Sl. Novina F BiH, 
zasniva se na odredbi člana 103. stav 8. Zakona o stečaju.           
                                                                                  
         Stečajni sudija  
                                                                             Antonela Đaković 
 
 
POUKA O PRAVNOM LIJEKU: Protiv ovog rješenja nije dozvoljena žalba. 
 


